
Borgarráðsfulltrúar Sjálfstæðisflokksins leggja fram svohljóðandi tillögu: 

Samkvæmt aðalskipulagi er gert ráð fyrir fjölbýlishúsabyggð á skilgreindum þróunarreit 
við Reynisvatn. Samkvæmt nýrri kynningu borgarstjóra um uppbyggingu í Reykjavík er 
gert ráð fyrir 49 íbúða byggð við vatnið. Í því skyni að vernda þá náttúruperlu sem 
Reynisvatn og umhverfi þess er, er lagt til að umræddur þróunarreitur verði felldur út af 
aðalskipulagi þannig að tryggt verði að umrædd byggð rísi ekki við vatnið.

Vísað er til erindis frá skrifstofu borgarstjórnar, dagsett 25. október, 2016, þar sem óskað er eftir 
umsögn umhverfis- og skipulagsviðs um neðangreinda tillögu borgarráðsfulltrúa Sjálfstæðisflokks frá 
20. október sl.: 

„Samkvæmt aðalskipulagi er gert ráð fyrir fjölbýlishúsabyggð á skilgreindum þróunarreit við Reynisvatn. 
Samkvæmt nýrri kynningu borgarstjóra um uppbyggingu í Reykjavík er gert ráð fyrir 49 íbúða byggð við vatnið. Í 
því skyni að vernda þá náttúruperlu sem Reynisvatn og umhverfi þess er, er lagt til að umræddur þróunarreitur 
verði felldur út af aðalskipulagi þannig að tryggt verði að umrædd byggð rísi ekki við vatnið.“ 

Umrætt svæði er skilgreint sem íbúðarbyggð á þéttbýlisuppdrætti aðalskipulagsins og hefur svo verið 
síðan árið 2003. Svæðið hefur ekki verið tekið til deiliskipulagningar og var ekki hluti deiliskipulags 
Grafarholts á sínum tíma, enda umdeilanlegt hvernig nýta eigi svæðið. Í gildandi aðalskipulagi er 
svæðinu lýst með eftirfarandi hætti: „Þ103 Reynisvatn. Íbúðarbyggð í bland við opin svæði og 
útivist.“ Svæðið er ekki skilgreint sem sérstakur byggingarreitur, sbr. mynd 13 í kaflanum Borgin við 
Sundin, sem þýðir að hámarki mætti byggja 49 íbúðir á svæðinu. Í kynningu borgarstjóra um 
húsnæðisáætlun er gefið heildaryfirlit allra mögulegra reita fyrir íbúðarbyggð, bæði reita sem eru í 
frum skipulagsrýni og þeirra sem hafin er bygging á. Þessa reits er getið í aðalskipulaginu og því 
eðlilegt að hann sé hluti slíks heildaryfirlits. 

 

 

 

 

 

 

 

 

Svæðið er afmarkað mjög vítt eins og gjarnt er að gera í framsetningu aðalskipulags, enda gert ráð 
fyrir að deiliskipulag og/eða hverfisskipulag skeri úr um nánari afmörkun byggðar og opinna svæða. 
Svæðið er alls 4,3 ha og miðað við hámarksviðmið um fjölda íbúða á svæðinu, þegar gert er ráð fyrir 
fjölbýlishúsabyggð,  yrði sennilega í mesta lagi 20% þess nýttur undir byggingarlóð, sem eðlilegast 
væri að staðsetja næst núverandi gatna- og veituhverfi núverandi byggðar og fjærst vatninu. 
Uppbygging sem er takmörkuð við 49 íbúðir ógnaði þannig ekki verndar- og útivistargildi Reynisvatns 
og næsta nágrenni vatnsins. Lýsing svæðisins í B-hluta aðalskipulagsins undirstrikar þetta þar sem 
áhersla er lögð á opin svæði og útivist, auk mögulegrar íbúðarbyggðar.                     

Eins og segir að ofan, hefur svæðið ekki verið skoðað gaumgæfilega og undirbúningur deilskipulags 
hefur ekki verið á döfinni. Skynsamlegt væri að takmarka svæðið í framsetningu aðalskipulagsins og 
undirstrika með því að Reynisvatn og nágrenni njóti verndar. 
 

Haraldur Sigurðsson  

